| ONINTZA IRURETA AZKUNE |

Euskalerria Irratiak
oraingoan ere
lizentziarik ez

BUSKALERRIA IRRATIA laugarren
aldiz aurkeztu da Nafarroako
Gobernuak banatzen dituen irrati
baimenetara, eta orain ere emisio
baimenik gabe geratu da. Irufierako
bi irratirentzako baimen banaketa
zegoen. COPEk 73,05 puntu lortu
ditu eta Ser kateak 72,43 puntu.
FEuskalerria Irratiak 72,05 lortu ditu.
1988an irratia abian jarri zenez
geroztik, lizentzia lehiaketetara aur-
kezteaz gain auzitegira ere jo du
Irufieko irratiak, baina ez du ondo-
rio baikorrik izan. Europako Batzor-
deak berak ere, behin baino gehiago-
tan aholkatu dio Nafarroako

EUSKARA ALBISTEAK = TERMOMETROA

Gobernuari Euskalerria Irratia emi-

titzeko baimenik gabe zergatik dago-
en aztertzea. Gobernuko Komuni-
kazio zuzendari Edurne Eliok
adierazi du egin berri duten lizentzia
banaketa “gardena, xchea eta objek-
tiboa” izan dela. Mikel Bujanda irra-
tiko zuzendariak honakoa adierazi
du Berria egunkarian: “Proiektuan
konfiantza genuen, baina bagene-
kien nork erabakitzen zuen”.

Gipuzkoako hainbat udalerrik kontratu publikoetan
pisu handiagoa emango diote euskarari

36 UDALERRIK Gipuzkoako Foru
Aldundiarekin batera, obra eta zerbi-
tzuetan euskara bermatzeko egitas-
moa abiatu dute. Lehiaketetara aur-
kezten diren enpresa eta erakundeek
euskara irizpideak zorrotzago bete
beharko dituzte hainbat alorretan:
zerbitzua zein hizkuntzatan eskaini

behar den, langileen euskara maila,
kontratatuen euskara maila, hizkun-
tza paisaia eta abar. Zigor Etxeburua
Aldundiko Euskata zuzendariak
adierazi duenez, irizpideak lege
bihurtzeko bidea jarraitu nahi dute,
Kataluniako Generalitateak egin
duen moduan.

Bahea

Itzain erabiltzaileak
zuzeu.com-en esanak:

“Dozenaka eliteko kirolari euskaldun
(euskaradunak alegia) dauzkagu.
Dozenaka. Kirolari horietako askok
eta askok, bloga edo twitter nahiz
Facebook-eko profila sortua dute,
erdaraz beti. “Soberako eta sekula-
ko ekoizpen aberatsa” daukagunez
eremu guztietan euskaraz, zertarako
horiek “ere” aktibatu ezta? Gu beti
aukerak galdu eta galdu... noiz
arte?

Hain zaila ote da erakunde publiko-
etatik (izan udal, foru aldundi edo
jaurlaritzak), edo ikastolen elkartetik
edo euskaltegien sareetatik, edo eki-
men euskaltzale pribatutik adibidez,
horietako batzuengana jotzea euskara
hutsezko webguneak eta bestelakoak
egin ditzaten laguntza eta sustapena
eskainiz?

Zakurrentzako ez, baina hain eus-
kaldun nahi omen ditugun haur eta
gazteentzako, ez litzateke 0so lagun-
garria? Ez luke horrek lagunduko eus-
karari erakargarritasuna ematen? Ez
litzateke hori hamaika manifestazio
eta kanpaina baino eraginkorragoa
izango?”

EKONOMIAREN TALAIAN = TERMOMETROA

HAURREN POBREZIA cta gazteen langabezia; azken
egunotan erabili diren bi termino. Egungo krisi eko-
nomikoaren ondorioz bizi dugun errealitate gordina
adierazteko bi espresio dira. Merkatuen (banku han-
diak, finantza erakundeak, inbertsio funtsak, multina-
zionalak...) kapitalismo basatiak sorturiko krisia da
honakoa. EAEko Arartekoak egindako Krisiaren eragi-
na hanrrengan: EAEko errealitatea txostenaren arabera,
Araba, Bizkaia eta Gipuzkoako 15 urtetik beherako
35.000 adingabe inguru pobrezia arriskuan da. Arris-
ku tasa %3,5etik %0,2ra igaro da lau urtetan, hau da,
%77 hazi da. Zeini eragiten dio? Guraso bakarra
—gehienak emakumeak— duten seme-alabei, hala nola
atzerriko nazionalitatea dutenei eta 35 urtetik behera-
ko gurasoak dituzten haurrei. Euskal Herrian 2012an
229.555 lagun zeuden lanik gabe. Kopuru horren zati
handi bat gazteak dira, bi gaztetik bat lan bila dabil

Haurren pobrezia eta gazteen langabezia

baina ez du aurkitzen, eta soldata jasotzen duten gaz-
teen %065ak behin behineko lan kontratua du. Ez
dugu eskura Buskal Herri osorako datu ofizial zeha-
tzik. Espainiako Estatuan —Hego Euskal Herria
barne— gazteen langabezia tasa, 25 urtetik beherakoe-
na, %55ekoa da.

Administrazioek euren aurrekontuetan egoera hori
leuntzeko politikak onartu beharko lituzkete, eta
proiektu faraonikoak ahaztu: Bizkaiko ahaldun nagu-
siak proposatutako Urdaibaiko bigarren Guggen-
heim-a, Pasaiako kanpo portua, edota ekonomiari eta
gizarteari kalte egin diezaiokeen AHTa bera. Erabili-
tako diru eta inbertsio oro, gutxi izan lite-

pobreziari aurre egiteko.

